
TASVIRIY SANʼAT DARSLARIDA TALABALARGA KOMPOZITSIYA QONUN VA 
QOIDALARINI OʻRGATISH ORQALI ULARNING QOBILIYATLARINI  

RIVOJLANTIRISH

Mirali Maxmudov, 
Chirchiq davlat pedagogika universiteti 

“Tasviriy sanʼat va dizayn” kafedrasi katta oʻqituvchisi

Annotatsiya
Mazkur maqolada oliy taʼlim muassasalarida talabalarga kompozitsiya qonun va qoidalarini oʻrgatish orqali ularning 

qobiliyatlarini rivojlantirish hamda tasviriy sanʼat asarlarida kompozitsiyasining qanday tarzda talqin etilganiga alohida 
eʼtibor bilan qarash ayniqsa, tabiat manzaralari, yirik, votqeaband mavzuli polotnolar va maxobatli devoriy asarlarning 
kompozitsiyalari va unga oid maʼlumotlar oʻrganiladi.Maqola mavzusini yoritish maqsadida xorijiy va mahalliy 
adabiyotlardan foydalanildi. Maqola tadqiqoti taqqoslash, qiyoslov va adabiyotlar tahlili kabi metodlardan foydalangan 
holda olib borildi. 

 Kali soʻzlar: kompozitsiya, obraz, polotno, mahobatli, kolorit, eksklyuziv, konstruktiv, format, ritm, contrast, dekorativ, 
dinamika, statika, simmetriya, assimmetriya, syujet, interyer, portret, siluet.

Аннотация
Целью данной статьи является развитие способностей студентов путем обучения их законам и правилам 

композиции в высших учебных заведениях, а также обратить особое внимание на то, как трактуется 
композиция в произведениях изобразительного искусства, особенно в природных сценах, больших, масштабных 
изучаются тематические полотна, масштабные произведения искусства, композиции настенных произведений и 
сопутствующая информация. Для освещения темы статьи использована зарубежная и отечественная литература. 
Исследование статьи проводилось с использованием таких методов, как сравнение, сопоставление и анализ 
литературы.

 Ключевые слова: композиция, образ, холст, величественный, красочный, эксклюзивный, конструктивный, 
формат, ритм, контраст, декоративный, динамичный, статичный, симметрия, асимметрия, сюжет, интерьер, 
портрет, силуэт.

Annotation
This article aims to develop studentsʼ abilities by teaching them the laws and rules of composition in institutions of higher 

education, and to pay special attention to how composition is interpreted in works of visual art, especially natural scenes, 
large, large-scale thematic canvases, and large-scale works of art. compositions of mural works and related information are 
studied. In order to cover the subject of the article, foreign and domestic literature was used. Article research was conducted 
using methods such as comparison, comparison and literature analysis.

 Keywords: composition, image, canvas, majestic, colorful, exclusive, constructive, format, rhythm, contrast, decorative, 
dynamic, static, symmetry, asymmetry, plot, interior, portrait, silhouette.

 Insoniyat jadal taraqqiyot yoʻliga yuz burganidan buy-
on badiiy tafakkurga koʻproq extiyoj seza boshladi. Bu 
jarayon shunga olib keldiki, bugun sanʼat inson ijtimoiy 
xayotining ajralmas bir qismiga aylandi. Chunki sanʼat 
xayotni chuqur oʻrganishda, uni goʻzallik meʼzonlari 
nuqtayi nazaridan idrok etishda hamda nafosat olamining 
ilgʻab olish murakkab boʻlgan nozik sir-asrorlarini anglash 
va aks etishda yaqin koʻmakdoshdir. Sanʼat insonlarning 
obrazli tasavvuri, tafakkur dunyosining manbai boʻlib 
xizmat qiladi. Ayni paytda u xayotning badiiy tasviri, 
aks sadosidir. Oʻzbek milliy sanʼati boy tarixga, uzining 
koʻplab turlari, ajoyib turfa namunalariga ega. Ana shu qa-
dim oʻtmishdan rivojlanib, takomillashib kelayotgan barx-
ayot qadriyatlarimiz xozirgi turmushimizni yanada goʻzal, 
mazmunli qilishda katta ahamiyat kasb etmoqda. 

Sanʼatshunos olimlar bu muammoni hal etishlari uchun 
hali ancha ishlashlari kerak. Ammo, sanʼat ichidagi sanʼat 
hisoblangan keng qamrovli “kompozitsiya” tushunchasi, 

uning tamoyillari bir-ikki odamning koʻrsatmasi, qarorlar 
bilan hal boʻla qolmaydi. U koʻp muhim aniqliklar talab 
qiladi. Masalani hal etishda, ijodkor musavvirmi, xaykalta-
rosh arxitektormi, bundan qatʼiy nazar masalaning bir to-
monini yoddan chiqarmasligi kerak. U kam boʻlsa kom-
pozitsiya unsurlarida ijtimoiy muammolar va zamonaviy 
madaniyat koʻlami darajasini yanada kengroq aks ettirish-
dir. Shuni nazarda tutib ish koʻradigan boʻlsak, bugungi 
kunda yaratilgan kompozitsiyalar zamonamizning ancha-
yin murakkab chizgilari bilan bezalishi lozim.

Kompozitsiyaning yaxlitligi, aloqasi va bir-biriga 
bogʻliqligi muammosi kompozitsiya elementlarining tak-
rorlanmasligi, turli-tumanligi vazifasi bilan uzilmas aloqa-
dadir. Kompozitsiyada hech narsa takrorlanmasligi kerak. 
Uning kattaligi, dogʻi, intervallari, tipi, jesti yaʼni harakat 
belgisi ham takrorlanmasligi kerak. Ularning hammasi 
bir butun dogʻ yoki siluetga birlashishi oʻzbek rassom-
lari Abdulhak Abdullayev, Malik Nabiyev portretlari, rus 

rassomlaridan M. Grekov, Surikov va Repin asarlarini ol-
ishimiz mumkin. Koʻpgina rassomlar oʻzlarining koʻp fig-
urali asarlarini yaratib, koʻp detallarini takrorlanmasligiga 
erishishgan [2, 56]. 

Kompozitsiyadagi tipiklashtirish qonuni uchta asosiy 
belgilari bilan xarakterlanadi. 

Birinchi belgi — kompozitsiyadagi berilayotgan voqea 
va xarakterlarning tipikligi. Bu qonunning asosida xarak-
ter orqali tipikligi berilgan badiiy asar yaratishdir. Bun-
ga misol qilib A.K. Savrasovning “Qora qargʻalar uchib 
keldi”, I. I. Levitanning “Qaynzor” kabi asarlarini olish 
mumkin. Bu asarlar juda mazmundor, qiziqarli, goʻzal 
boʻlishi bilan birga, rus tabiatining tipik obrazini ochib 
beradi [2, 98].

Tipiklashtirish qonunining ikkinchi belgisi sanʼat 
asarida harakatni berish, vaqtni koʻrsatib bera olishdir. 
Sanʼatning tomosha qilinuvchi, sintetik turlaridan (teatr, 
kinematograf) farqli ravishda tasviriy sanʼat syujetning 
rivojlanishidagi faqat bitta momentni. Hodisani oʻzgar-
mas holatda tasvirlab beradi. Shuning uchun ham biz tas-
viriy sanʼatda harakatni berish toʻgʻrisida gapirganimizda, 
harakatni his qilishni nazarda tutamiz. 

Asarda harakatni aniq tasvirlash uchun tasvirlanayot-
gan voqeani kulminatsion nuqtasini topish, yaʼni oldingi 
harakatning belgilarini va keyingi boʻlajak voqealarni his 
qilish va tasvirlash lozim. Asarda qonunning bu belgila-
rini bera olmaslik kompozitsiyaning qotib qolishiga olib 
keladi. Bunda hattoki dinamik holatda tursa ham harakat-
ni faqat tashqi koʻrinishi tasvirlanadi [2, 99]. 

Mana shuning uchun ham rassom hayotni harakatda, 
yangining tuzilishi jarayonida qura olishi juda muhim. 
Koʻp figurali kompozitsiyaga nisbatan, bir figurali kom-
pozitsiyada harakatni berish juda qiyin. 

Repinning “Kutmagan edilar” nomli asarida bir necha 
figura qatnashadi. Bu asarni tomosha qilgan kishi faqat 
tasvirlangan vaqtni emas, balki surgundan qaytgan kishi 
kirmasidan oldin ular nima ish qilib va qanday holatda 
oʻtirganini ham tasavvur qila oladi. Uning paydo boʻlishi 
holati hozirgi holat sifatida his qilinadi. Chunki tasvirdagi 
boshqa barcha personajlar holatida oldingi harakat izlari 
saqlanib qolgan. Unda qari ona kresloni surgan holatda 
oʻgʻliga intilgani, xotini esa royal chalishdan toʻhtab, oʻ-
girilib qarab turgani tasvirlangan [3, 69].

Keyingi harakat esa tasvirlanmagan boʻlsa ham qu-
vnoq shovqin-suronni, savol-javobni va quvonch koʻz 
yoshlarini his qilish mumkin. Bu asarda voqeaning kulmi-
natsion nuqtasi aniq koʻrinib turibdi. Unda vaqt va harakat 
juda muvaffaqiyatli berilgani uchun ham asar juda hayotiy 
chiqqan. 

Rassom-y.I.Pimenov oʻzining “Yangi Moskva va Kech-
agi koʻchadagi toʻy” nomli asarlarida ham zamonaviy sha-
harni harakatda bera olish. Uni koʻrgan tomoshabin voqealar 
xuddi koʻz oldida boʻlib turgandek his qilinadi [3, 72]. 

Tipiklashtirish qonunining uchinchi belgisi uning yan-
giligidir. Realistik sanʼat hayotni faqat haqiqiy holatda 

tasvirlash bilan birga, rassomning oddiy kundalik hayo-
tdan zavqlanishini, uni estetik his qilishni ham koʻrsatib 
bera oladi. Tasvirlanayotgan materialni estetik jihatdan 
oʻzlashtirish — sanʼatning spetsifik xususiyatlaridan 
biridir. Bu estetik qarashlarsiz u oʻziga-oʻzi qarshi chiqa-
di. Demak badiiy obraz oʻzida estetik sifatlarni namoy-
on qilishi va kompozitsion yechimda yangilik yaratishi 
zarur. Haqiqatan ham biz Mikelandjelo, Titsian, Rem-
brandt. A.A.Deyneka, A. A.Plastov, oʻzbek rassomlaridan 
R.Ahmedov, Oʻ.Tansiqboyev asarlarida biz dunyoni juda 
goʻzal holatda koʻramiz va his qilamiz [2, 93].

Sanʼat asarlaridagi, jumladan, suratlardagi turli jonli va 
jonsiz predmetlar, tabiat manzaralari shunchaki tasvir etil-
masdan ular bir-birlari bilan botiniy alokada bulib, bu mu-
nosabat ayni paytda ifoda etilayotgan mazmunni yorqin-
lashtiradi. Asarda kompozitsiya shu tarzda yaratiladi va 
namoyon buladi. Kompozitsiya musavvir imkoniyatlari 
va uni xayajonlantir- gan mavzu asosida yaratiladi xamda 
unda aks etgan sanʼat olamining turlanib kurinishida, jilo-
lanishida asosiy rol oʻynovchi omillardan biri xisoblanadi. 
Kompozitsiyaga asos qilib olinadigan mavzu avvalambor 
musavvir, ijodkor shaxsning bilimi, oʻz yurti, xalqining 
turmush tarzini qanchalik chuqur idrok eta bilishiga bogʻ-
lik boʻlib ijodiy maxorat bilan tanlanadi va aks ettiriladi. 
Mavzuni ifodali talqin qilish va uni shakllantirishdagi im-
koniyat chegaralarini oldindan aniq belgilash kompozit-
siya ijodkori oldida turgan eng muhim masalalardan biri 
hisoblanadi.

Sanʼatshunoslikda tasviriy sanʼat asarlari kompozitsi-
yasining qanday tarzda talqin etilganiga alohida eʼtibor bi-
lan qarab, baxo beriladi. Ayniqsa, tabiat manzaralari, yir-
ik, votqeaband mavzuli polotnolar va maxobatli devoriy 
asarlarning kompozitsiyalari, amaliy sanʼatdagi xalq 
xunarmand ustalarining maxorati va unga oid muammolar 
maxsus oʻrganiladi [1,25].

Tasviriy sanʼatda kompozitsiya bir tomondan katta, 
murakkab va muhim mavzu boʻlsa-da, ikkinchi tomondan, 
uni muhim, majburiy narsa sifatida qabul qilmaslik kerak. 
Kompozitsiya tushunchasi goʻzallik, uygʻunlik va estetika 
hissini shakllantirishga yordam beradi. Kompozitsiya qoi-
dalariga rioya qilsangiz, mukammal asarga ega boʻlishin-
gizga kafolat beradi. Sizda kompozitsiya tushunchasi 
mavjud boʻlsa, siz oʻz ishingizga yanada malakali yon-
dashasiz, eskizlarni xolstga uygʻunroq joylashtirasiz va 
oʻz gʻoyalaringiz va fikrlaringizni tomoshabinga koʻproq 
ekspressivlik bilan etkazasiz.

Oltin kesim — bu kartinani ikki qismga boʻlish orqa-
li olingan maxsus nisbat boʻlib, butun kartina katta qism 
bilan bogʻliq boʻlganidek, katta qism kichikroq bilan 
bogʻliq boʻladi.

Uchdan birlik — qoidasi yagona haqiqiy va ekskly-
uziv emas, lekin bu yaxshi kompozitsiyani yaratish uchun 
ideal vosita boʻlib, unda asosiy elementlar 3x3 panjaran-
ing kesishish nuqtalarida joylashgan. Bu yaxshi “qoʻllan-
ma” va tasvirni yanada qiziqarli qilishning bir usuli.

 Toq son qoidasi — bu yozilmagan qoida, ammo toq 
obyektlarning soni juftdan koʻra jozibadorroq ekanligiga 
ishoniladi. Agar rasmda bir nechta obyekt boʻlsa, kamida 
uchta elementdan va odatda uchtadan iborat kompozitsi-
yani tanlash yaxshidir, chunki besh, etti yoki undan ortiq 
obyekt vizual ravishda chalkashishni boshlashi mumkin.

 Yoʻl tuzilishi — tomoshabinni asosiy markazga yoʻn-
altirish uchun tasvir boʻylab tarqalgan bir qator marka-
zlashtirilgan nuqtalar. Baʼzan barcha markazlashtirilgan 
nuqtalar kompozitsiya uchun bir xil darajada muhimdir va 
unda vizual yoʻl yoki halqa yaratadi.

 Simmetrik va assimetrik tuzilmalar. Simmetrik 
tuzilmalarda tasvirning har ikki tomoni markaziy chiziq 
atrofida aks etadi. Bir tomon boshqasidan qisman farq qil-
ganda, bu tasvirning spekulyarligini buzadi, assimetriya 
paydo boʻladi [5,670].

Simmetrik kompozitsiya bugungi kunda unchalik 
mashhur emas, lekin avvalgi davrlarda nihoyatda keng 
tarqalgan va odatda diniy mavzudagi kartinalar bilan 
bogʻliq. Simmetriya birlik, muvozanatni anglatadi. Mas-
alan, Leonardo da Vinchining “Sirli oqshom” asari bitta 
fokus nuqtasi va oʻrtacha chiziqli kompozitsiyaga ega 
simmetrik strukturadan foydalanadi. Eʼtiborni tortadigan 
birinchi narsa bu tasvirning markazida joylashgan Ison-
ing joylashuvi, qolgan raqamlar esa ufq chiziqqa nisbatan 
teng taqsimlangan. Iso orqasidan qarama-qarshi yorugʻlik 
oynasi tufayli ajralib turadi. Istiqbolning barcha chiziqlari 
Isoning yuzida birlashadi. Chap tomon oʻng tomonga 
qaraganda ancha quyuqroq va ehtimol, bu tasvirni mu-
vozanatlashga yordam beradi. Oʻz navbatida, har ikki to-
monning raqamlari bir-biridan farq qiladi, bu esa freskaga 
assimetriya elementini kiritadi.

Rafaelning Uygʻonish davrining yana bir surati oʻrta 
chiziq tarkibidagi yagona markazlashtirilgan nuqta tuzil-
ishini, etakchi chiziqlarni va ramka tuzilishini birlashti-
radi:

Yetakchi chiziqlarning tuzilishi. Ushbu tuzilishda 
aniq chiziqlar mavjud boʻlib, ularning ortidan tomoshabin-
ning koʻzi tasvirning maʼlum bir qismini yoki qismlarini 
kuzatib boradi. Suratida oltin nisbatni uchdan birlar qoi-
dasi va ehtimol, rasmni yorugʻlik va qorongʻu qismlarga 

ajratuvchi ufq chiziq bilan birgalikda kuzatish mumkin. 
Kompozitsiya asosiy obyektni va kema ekipajini ramkaga 
soladigan koʻrinadigan yoʻnaltiruvchi chiziqlar bilan tuz-
ilgan [4,301]. Bu, shuningdek, bitta diqqat markaziga ega 
boʻlgan strukturadir, lekin koʻz hali ham jamoa aʼzolari-
ni kesib oʻtadi, bu sizga qizning atrofida vizual ramkani 
belgilash va tomoshabinning qiziqishini saqlab qolish 
imkonini beradi. Yana, vizual qiziqish uchun, tasvirning 
chuqurligining yoqimli tuygʻusi mavjud va togʻlar, arqon-
lar va yelkanlar kabi obyektlarning siluetlari juda bataf-
sil emas, lekin ular etarli vizual kontekstga ega. Buning 
yordamida tasvirning muhim qismlaridagi tafsilotlar, ma-
salan, yuz, ayniqsa kuchli tarzda ajralib turadi va bizning 
koʻzlarimiz doimo qizga qaytadi.

Kompozitsiya markazi. Muvaffaqiyatli kompozitsi-
yada har doim asosiy urgʻu obyekti joylashgan kompozit-
sion markaz mavjud. Boshqa barcha obyektlar atrofida 
joylashgan boʻlib, kompozitsion markazga nisbatan ikkin-
chi darajali ahamiyatga ega.

Kompozitsiya markazi — bu sizning kompozitsiyan-
gizda birinchi navbatda tomoshabin eʼtiborini tortadigan 
joy. Bu eng muhim joy. Qolgan hamma narsa, kompozit-
siyaning barcha boshqa elementlari kompozitsion marka-
zga va undagi gʻoya mavzusiga boʻysunishi kerak.

Manzaralarda aks etga kengliklarga inson figurasini 
qoʻshish orqali sizning koʻzingiz ufiq chizigʻiga emas bir-
inchi navbatta insonga eʼtibor qaratadi. Garchi kompozit-
siyada chiziqlar ufiqqa yoʻnaltirilgan boʻlsada inson gav-
dasi elementi kompozitsiya gʻoyasini butunlay oʻzgartirib 
yuboradi. Shuning uchun ham kompozitsiya mukammal 
va barcha qoidalari bir-birini baʼzida inkor etadi, baʼzida 
toʻldiradi [4, 302]. 

Bu qonunga asosan rassom yaxlit, taʼsirchan, fikriy-
gʻoyaviy jihatdan juda mazmundor sanʼat asari yaratadi. 
Chunki kompozitsiyaning tuzilishi barcha qismlari va de-
tallari bilan formalistik — oʻlik sxemaga emas, balki un-
ing fikriy mazmuniga asoslanishi kerak.

Sanʼat asari ustida ishlar ekan rassom uning kom-
poziyatsiyasi orqali oʻzini tasvirlaydi, unga maʼnaviy va 
estetik jihatdan baho beradi. Bu holatlar rassomning eng 
yuqori fikri va gʻoyasi boʻlishi mumkin. Shunday qilib, 
rassom oʻzining fikri va gʻoyasini kompozitsiya orqali 
bera olsa bu badiiy asarga aylanadi. Aks holda bu obyek-
tiv real borliqni fotografik koʻchirish yoki mazmun va 
mohiyatdan holi boʻlgan tasvirga aylanadi. 

Bu qonun hajmlar munosabatini (soni va sifati), rang, 
yorugʻlik, ton va shakl, shuningdek, ritm va plastikasini 
berishi, harakat yoki nisbiy tinchlik holatini, simmetriya 
va assimmetriyasini hisobga olishni talab qiladi. U kar-
tina oʻlchamiga barcha shakllarning nisbiy oʻlchamini, 
kompozitsiyaning syujet markazini boshqa qismlariga 
nisbatini aniqlashtirishni talab qiladi. Asarda yaxlitlik ta-
assuroti hosil boʻlishi uchun qismlar va elementlarning 
oʻlchamlari nisbatlarning garmonik uygʻunligini keltirib 
chiqarishi lozim. Bu vazifalar rassomning fikriy-gʻoyaviy 

mazmuniga mos holda yechilishi zarur. Shunday asarlar 
qatoriga M.B.Grekovning “Tachanka” asarini kiritishimiz 
mumkin [6, 85]. 

Bu qonuning mazmun va mohiyatidan koʻrinib turib-
diki asar yaratuvchi rassom kuchli aqlga, qaynoq yurak-
ka va chuqur fikr bildirishga qodir inson boʻlishi lozim. 
Shuning uchun ham rassom uchun katta dunyoqarashga 
ega boʻlishi juda zarur. 

Xulosa qilib shuni aytib oʻtish lozimki, yuqoridagi 
qonunlarga rassom faqat oʻz munosabatini bildirsa, to-
moshabinga tushunarli boʻlgan asar yaratishi mumkin 

emas. Chunki tasviriy sanʼatning asosiy vazifalaridan biri 
bu insonlar orasidagi muomala vositasi boʻlib xizmat qil-
ishdan iboratdir. Yuqorida keltirib oʻtilgan qonunlar ab-
straktsionizm va naturalizmga juda begonadir.Nazariya 
amaliyotini kerakli bilimlar bilan qurollantiradi, aniqroq 
qilib aytganda asrlar davomida rassomlar tomonidan 
toʻplagan boy materialni sistemali ravishda sanʼatga qa-
ytaradi. Sanʼat nazariyasi, rassomning yoshlik davridan 
boshlab shakllangan dunyoqarashi kabi juda katta ahami-
yatga ega.

Anotatsiya
Maktabgacha ta’lim tashkilotlarida muntazam tashkil etiladigan, tarbiyalanuvchilarni Vatanga sadoqat, milliy gʻurur va 

buyuk ajdodlar ma’naviy merosiga hurmat ruhida tarbiyalashga qaratilgan ma’naviy-ma’rifiy, tarbiyaviy ishlar jarayonida 
xalqimizning boy ma’naviy-madaniy merosi, sharqona va umumbashariy qadriyatlar asosida mamlakat, millat kelajagini 
belgilaydi.Maqola mavzusini ochib berish maqsadida tadqiqot mavzusiga oid boʻlgan ilmiy tadqiqot manbalaridan 
foydalanildi. Maqola tadqiqotida asosan adabiyotlarni qiyosiy tahlil qilish va ularning mazmunidagi farqli jihatlarni tahlil 
qilish metodidan foydalanildi.

Kalit soʻzlar: maktabgachga yosh, milliy gʻurur, maktabgacha ta’lim tashkiloti, ma’naviy meros, sharqona tarbiya. 

Аннотация
Богатое духовное и культурное наследие нашего народа, восточное и определяет будущее страны и нации 

на основе общечеловеческих ценностей.Для раскрытия темы статьи были использованы научные источники, 
связанные с темой исследования. В исследовании статьи преимущественно использовался метод сравнительного 
анализа литературы и анализа различных аспектов их содержания.

Ключевые слова: дошкольный возраст, национальная гордость, организация дошкольного образования, духовное 
наследие, восточное образование.

The rich spiritual and cultural heritage of our people, oriental and determines the future of the country and nation on the 

basis of universal values. In order to reveal the topic of the article, scientific research sources related to the research topic 
were used. The research of the article mainly used the method of comparative analysis of literature and analysis of different 
aspects in their content.

